
Gróandi hefur starfrækt grænmetisgarða á Ísafirði í 6 ár og eru nú breytingar á rekstrarformi í burðarliðnum. Til þessa 
hafa félagsmenn greitt árgjald fyrir aðgang að görðunum og annarri þjónustu en nú stendur til að opna starfsemina öllum 
bæjarbúum og stórauka fræðslustarf Gróanda. Tekið verður upp bakhjarlakerfi til að standa straum af kostnaði. Með 
þessu móti geta tekjulitlir einstaklingar frekar tekið þátt og uppskorið hollan mat fyrir sig og sína. 

Þetta viðskiptamódel auðveldar þátttöku barna og unglinga í starfseminni. Þau eru oft ötulir fylgismenn bættra 
umhverfismála og það er auðvelt fyrir þau að skilja rökin. Gróandi vill leggja sitt að mörkum til að krakkarnir í bænum 
fái sem mestar upplýsingar og víðtækan skilning á umhverfismálum.  Félagið stendur þess vegna fyrir þriggja ára 
þróunarverkefni þar sem umhverfismál verða tekin á jákvæðan hátt inn í kennsluna á öllum skólastigum á Ísafirði.  
Sólborg, Eyrarskjól, Tangi og Grunnskóli Ísafjarðar hafa staðfest að þau hafa áhuga á þátttöku í verkefninu.

Beiðni um styrk til rekstrar Gróanda

Erindi til Bæjarráðs Ísafjarðarbæjar 02.02.2022

•	 Hvernig þau vilja nota og forma Gróandasvæðið til að 
auka eigin lærdóm, tengsl við náttúru og útivist?

•	 Hvernig þau vilja læra um umhverfismál – og horfa til 
þess hvaða lausnir eru í stað vandamálanna?

  
Krakkarnir munu hafa bein áhrif á starfsemina í Gróanda 
og rödd þeirra virkjuð í svörum við eftirfarandi:

Með þessu móti veitum við þeim gott veganesti til að 
takast á við áskoranir framtíðarinnar og veitum þeim 
kraft til að sýna frumkvæði og framkvæma í samræmi við 
fengna þekkingu.

•	 Krakkar á Ísafirði verða virkir þátttakendur í starfsemi 
Gróanda

•	 Sjálfbærnikennsla verður gegnumgangandi í 
skólastarfi á Ísafirði

•	 Krakkarnir hafi það sem þarf til að takast á við 
áskoranir framtíðarinnar og kraft til að sýna frumkvæði 
og þekkingu sem gagnast bæði þeim og jörðinni sem 
þau erfa.

•	 Krakkar taka virkan þátt í að móta eigin sjálfbærni-
kennslu og móta Gróandasvæðið þannig að það styðji 
þau við lærdóm, tengingu við náttúruna og útivist.

auk þróunarstarfs í kennslu á umhverfismálum og ræktun



Bakhjarlar Gróanda

Nú verður öllum kleift að taka þátt í starfi Gróanda 
á fjölbreyttan hátt. Hluti af því er að taka þátt í 
fjármögnun starfsins. Öllum bæjarbúum verður 
boðið að verða bakhjarlar Gróanda og taka 
þannig málin í eigin hendur og sjá til þess að þetta 
mikilvæga verkefni haldi velli hér á Ísafirði og að 
ungir sem aldnir hafi aðgengi að hollum mat og 
fræðslu.  

Á næstu misserum munu félagsmenn Gróanda 
ganga í hús og bjóða fólki að verða bakhjarlar 
Gróanda. Þau sem skrá sig munu fá greiðsluseðla 
með umsaminni upphæð í heimabanka einu sinni 
á ári. Við búumst við að bæjarbúar taki jákvætt í að 
taka þátt í fjármögnun Gróanda á þennan hátt. 

Fjármögnun verkefnisins
Mikil vinna liggur að baki starfsemi Gróanda 
og töluvert meiri vinna fer í að halda utan um 
starfsemina þegar hún verður opin almenningi og 
hluti af leikskóla- og skólastarfi. Því er fjölbreyttra 
leiða leitað til fjármögnunar næstu árin. Starfið 
verður tvíþætt, annars vegar þróun kennslu, 
kennsluefnis og móttöku námshópa. Hins vegar 
almennt starf Gróanda þar sem ræktað er grænmeti 
fyrir bæjarbúa. Þar verður aðstoð við þátttöku þeirra 
í ræktuninni, fræðslustarf, aðstoð við uppskeru og 
viðburðahald.

Við óskum hér með eftir því að Ísafjarðarbær komi 
til móts við þetta nauðsynlega brautryðjandastarf 
með því að styrkja um 1,5 milljón árlega næstu þrjú 
árin. 

Fjármögnun yrði skipt í þrennt:

•	 Styrkur frá Ísafjarðarbæ

	- 1.500.000 kr

•	 Styrkir varðandi þróun sjálfbærnikennslu 

	- amk. 1.500.000 kr

•	 Bakhjarlar Gróanda

	- amk. 1.500.000 kr



Síðustu 6 ár hefur félagið haldið úti 
ræktunarsvæði þar sem félagar geta tekið þátt í 
eigin matarframleiðslu með umhverfisvænstu 
ræktunaraðferðum sem finnast. Félagið hefur 
haldið námskeið um umhverfismál og vistrækt, 
auk stuttra fræðsluerinda fyrir grunnskóla- og 
háskólanemendur. Þá hefur það staðið fyrir 
viðburðum þar sem fólk lærir um ræktun og 
villtar íslenskar nytjaplöntur, geymsluaðferðir og 
matargerð úr afurðum sem við ræktum sjálf.
Ísafjarðarbær hefur stutt við Gróanda frá byrjun, 
meðal annars með því að útvega gjaldfrjálst 
útiræktunarsvæði og gróðurhúsasvæði.  Gróandi 
hefur auk þess tvisvar fengið aðstoð frá starfsmanni 
á gröfu til að móta land fyrir ræktun. Nú þegar 
Gróandi verður aðgengilegur öllum á Ísafirði er 
vel við hæfi að Ísafjarðarbær kæmi til móts við 
bæjarbúa með þátttöku í fjármögnun á þessu 
mikilvæga starfi.

Gróandi & umhverfismál
Fólkið sem stendur að Gróanda hefur frá 
byrjun staðið að aðgerðum í þágu umhverfisins, 
samfélagsins og bættrar heilsu fólks. Gróandi vinnur 
því í hvívetna að aðkallandi málefnum á þeim 
tímum sem við lifum þar sem leiðarstef flestra ættu 
að snúast um aukna umhverfisvernd.

Gróandi var upprunalega stofnaður sem svar við 
hefðbundnum aðferðum við matarframleiðslu og 
matarsóun, sem eru stærsta umhverfisógnin. Með 
Gróanda var hægt að vinna beint að rót vandans 
og sýna fram á að hægt er að framleiða mat án 
þeirra slæmu umhverfisáhrifa sem matarframleiðsla 
veldur og fjarlægja matarsóunarslóðann. 
Samkvæmt Project Drawdown myndi það að 
draga úr matarsóun og að borða plöntumiðað 
fæði vera áhrifaríkustu leiðirnar til að draga 
úr losun gróðurhúsalofttegunda.  Auk þess eru 
ræktunaraðferðirnar sem notaðar eru í Gróanda 
taldar vera ein af áhrifaríkustu aðgerðunum til að 
minnka losun gróðurhúsalofttegunda.

